
LILLURATUA 

Senpereko bestetan bigarren garait saria 

Arrats gochorik iragan dut joan den neguan. Ene auzoan bada ayez 
misionest bat. Chinatik zenbait denborarentzat errirat etorria, bere 
osasun aularen aalaz azcartzeko. Zenbat gauza ikusi duen apez misio- 
nest orrek! Zenbat ikasi! Eta ikusi eta ikasi dituen gauzak zoin pulliki 
dituen erraten! Aren ao chiloari bea an egoten ginen, su-pazterrean, 
gaztainak erretzen ari zirelarik; eta aurrek berek, lekuko naiz, aurrek 
berek aurtara bat gaztaina baino naiago zuten misionestaren istorio 
bat. 

Arrats batez, berri tchar bat ekarri zuten misionestaren etcherat: 
Erriko mutil gazte bat, etcheko-seme ona, bainan arina eta alferra, 
preso artu zuten, makur andi bat egin zuelakotz. Gaziak arrituak gi- 
nauden. Aita misionestak, begiak zerurat altchaturik, otoitz kartsu bat 
egin zuken. Goibeldu zen aren begitarte arraia; bi aldiz, ats-beerapen 
samin batekin, adiarazi zituen itz auk: «Gazte gaisoak! Gazte mai- 
teak!» Eta gero, aurrak, sei aur, bere ondorat bildurik, erran zioten: 
«Gaur zueri, aurrak, nai dautzuet istorio bat kondatu; zuentzat da be- 

reziki ene gaurko istorioa! Atzarririk beraz, aurrak! Eta zuek ere, bu- 
rasoak, atzarririk! aurrentzat baino are berezikiago zuentzat baita ene 
istorioa: 

«Beraz, duela biz-pa-iru urte, Chinan nintzen, oian andi eder ba- 
»tzuen erdian bizi. Goiz batez, argi urratzean, bideari lotu nintzen eri 

»baten ikusterat joateko. Ainitz urruti baitzen hada eri ura; amar bat 
»orenen bidean. Urtutsik, makila bat eskuan, abiatu nintzen bozik; 

»denbora auta zen: zeru-zola garbi, airea goso, bidea legun. Argiari, 
»iguzki sortzeari agur egiteko bezela, choriak arbola guzietarik kantu 

»errepikaz ari ziren.—Zenbat chori mota! Churi, gorri, urdin, ori, 
»andi, tiki.—Zenbat kantu mota! Apal, gora, lodi, mee, airos, ilun. 
»Eta jo unat, jo arat, arbola batetik bertzerat elgarren ondotik egalda- 
»ka, oro garrasia, oro zilizka, chori ek iduri zuten aur erne multzu bat 
»atchemanka ari. 

«Iguzkiak berotzearekin bizkitartean, emeki-emeki geldituche ziren, 
»geldituche eta isilduche. Amar orenetako irian et-zen geiago ez cho- 
»ririk ezkanturik ageri. Iguzkiak bazter guziak erre nai zituen: aize epel 
»epel batek doi-doia dardaratzen zituen arboletako osto zimailduak. Eta 
»ni banindoan aintzinat, beti bakarrik, izerdia zurrutan, egarriak itoa. 
»Ameketako einean eltzen naiz itzalpe loriagarri baterat: oianaren ezkin- 
»ezkinean, bertzetarik berech ogoi arbola eder, aizti pullit bat iduri; ur 
»chirripa bat garbi bat aldean, arrokatik eldu; lurra belar gizen luze 
»batez estalia eta belarpean, usu usua, lore gorri zabal batzu. Nor et- 
»zen an geldituko, zazpi-zortzi oren bideren ondotik, asiki baten jate- 
»ko, ur garbi artarik zenbeit urruparen edateko...? Jartzen naiz beraz 
»arroka mutur batean. Erran bezela, bazter guziak isil zauden. 

«Bet-betan, ezkerretarik, arbola loratu baten gainetik asten da chori 
»kantu bat; bainan nolako kantua! Egundaino ez aditu, ez asmatu ez 
»nuen bezalakoa: erdi irri, erdi nigar, ezti bezen samina. Alako bat 
»egiten daut biotzak, goibeldura batek, lazdura batek barnea artzen. 
»Jekitzen naiz, eta emeki emeki, zango punten gainean. kantua eldu 
»zen arbolatik urbiltzen. Chori tiki bat zen, osoki pullita, elurra 
»bezen churi, kukurutza oriño batekin. Eta beti kantu berean ari zen. 
»Bozkariozko, auenezko kantua!—Norat zoazi bada, chori tiki maitea? 
»Ala eztaietarat, ala obirat...? Adarrez adar, aldaskaz aldaska, beti 
»jausten ari da choriñoa, eta aren begiak lurrari, lurrean daiteken zer- 
»beiti itzatuak dagotzi. Beatzen dut nik ere choria bea dagon tokirat, 
»eta zer dut ikusten...? 

«Suge bat izigarria, belarpean eta lorepean biribilkatua, buruaz lan- 
»da osoki bordea. An dago geldi geldia, maltzur maltzurra, aoa idekia, 
»odola bezen gorri, ingurunako, lore zabalak iduri; begiak sua dario- 
»tela, choriaren begietan landatuak. Eta chori gaisoa, begi eien dirdirak 
»bozkariatua, izitua, choratua, itz batez lilluratua, chori tikia beti 
»jausten ari da, eta adarretik adarrerat, aldaskatik aldaskarat, sarko- 
»rrago eta lazgarriago da aren kantua. 

«Azkenean, agoniako intzina bat egiten duelarik, erortzen da su- 
»gearen aorat. Laster iretzia, laster ila bailitake! BAinan ordu berean 
»makila kaska batez kalitzen dut sugea, eta chori tikia tiutaka atera- 

»tzen da bere obi bizitik, eta chimizta bezala arbola kaskoak goiti zeru 
»alde egaldatzen.» 

Oi, zer istorio pullita! ginuen guziek batean erran, misionesta 
ichilzearekin. «Bai, pullita da, zaukun iardetsi, pullita eta irakaspen 
»andia dakarkena. Choriaren istorioa, sobra gazten istorioa! Menturaz 
»egun preso artu duten mutil gaztearen istorioa! Zenbat gazte ez du 
»ifernuko suge zaarrak lilluratzen! Oroit, aurrak, etsaia maizenik lore- 
»pean gordetzen dela, gordetzen munduko gochokerien, arinkerien, 
»ergelkerien erdian. Aurrak, gazteak, otoitzaz, lanaz, burasoen itzal- 
»pean biziz, ies suge madarikatuari; eta zuek ere egun batez, ene chori 
»tikia bezela, zorionezko errepiketan egaldatuko zarete zeru alde.» 

L. DIARASSARRI 

Orzaizeko errotora. 

LA ROSA DE MI MADRE 

Llegó la primavera 
con su vida pomposa, 

y encima de la tumba de mi madre 
nació una blanca rosa. 

Un día el viento aleve 
tronchó la flor hermosa... 

Aun guardo aquella flor sobre mi seno 
como apreciada joya. 

. . . . . . . . . . . . . . . . . . . . . . . . . . . . . . . . . . . . 
Si cuando yo me muera, aunque marchitas, 

subsisten aún sus hojas... 
te lo digo á tí, madre, 

¡he de morir besando aquella rosa! 

B. 


